
SINF O‘QITUVCHILARINING 
ILMIY-IJODIY 
KOMPETENTSIYALARINI 
RIVOJLANTIRISH
Umarov Xusniddin
Guliston davlat pedagogika instituti
Boshlang‘ich ta’lim metodikasi kafedrasi katta o‘qituvchisi

Annotatsiya: Mazkur maqolada bo‘lajak boshlang‘ich sinf o‘qituvchisining ilmiy-ijodiy kompetensiyalarini rivojlantirish 
metodikasini takomillashtirishga oid muammolar ko‘rib chiqilgan. Shuningdek, maqolada bo‘lajak boshlang‘ich sinf o‘qi­
tuvchilarining ilmiy-ijodiy kompetensiyalarini rivojlantirishni takomillashtirish bo‘yicha shakllantiruvchi metod, shuningdek, 
bir qator xorijiy hamda respublikamiz pedagog olimlarining asosli qarashlari va nazariyalari tahlil qilingan. Ilmiy-ijodiy 
yondashuv, kompetensiyaviy yondashuv hamda kompetensiya tushunchalariga muallif tomonidan atroflicha izoh berilgan 
va mazkur mavzu pedagogik hamda psixologik jihatdan tahlil etilgan.

Kalit so‘zlar: kompetensiya, ilmiylik, ilmiy-ijodiy yondashuv, metod, psixologiya, ta’lim, tarbiya, o‘qituvchi, o‘quvchi, 
nazariya.
Abstract: This article examines the problems of improving the methodology for developing the scientific and creative 
competencies of future primary school teachers. The study also considers a formative method for enhancing the devel­
opment of scientific and creative competencies, along with an analysis of the fundamental views and theories of several 
foreign and national pedagogical scholars. The scientific and creative approach, the competence-based approach, and 
the concept of competence are explained in detail by the author, and the topic is analyzed from pedagogical and psycho­
logical perspectives.

Key words: competence, scientific approach, creative approach, method, psychology, education, training, teacher, stu­
dent, theory.
Аннотация: В данной статье рассматриваются проблемы совершенствования методики развития научно-твор­
ческих компетенций будущего учителя начальных классов. Также в статье представлен формирующий метод 
совершенствования развития научно-творческих компетенций будущих учителей начальной школы, а также про­
ведён анализ фундаментальных взглядов и теорий ряда зарубежных и республиканских учёных-педагогов. Науч­
но-творческий и компетентностный подходы, а также понятие компетентности подробно разъяснены автором, и 
данная тема проанализирована с педагогической и психологической точек зрения.

Ключевые слова: компетентность, научность, творческий подход, метод, психология, образование, обучение, 
учитель, студент, теория.

KIRISH
Bo‘lajak o‘qituvchining ilmiy-ijodiy kompetentligi – bu uning “nima uchun?” va “qanday qilib yaxshiroq 

qilish mumkin?” degan savollarga doimiy javob izlashidir. Ushbu jarayon oliy ta’lim muassasalaridagi O‘quv-
uslubiy boshqarmalar tomonidan ishlab chiqilgan zamonaviy o‘quv dasturlari asosida tizimli ravishda amalga 
oshiriladi. Mamlakatimiz Prezidenti Sh.M. Mirziyoyevning “Yana bir muammoni hal etish o‘ta muhim hisobla­
nadi: bu pedagog va professor-o‘qituvchilar tarkibining professional darajasi, ularning maxsus bilimlaridir. Bu 
borada ta’lim olish, ma’naviy-ma’rifiy kamolot masalalari va haqiqiy qadriyatlarni shakllantirish jarayonlariga 
faol ko‘mak beradigan muhitni yaratish zarur”, degan fikrlari katta ahamiyat kasb etadi [1, 45-b].

Bo‘lajak boshlang‘ich sinf o‘qituvchisining ilmiy-ijodiy kompetentligini rivojlantirish metodikasini takomil­
lashtirish bo‘yicha shakllantiruvchi tajriba ishtirokchisi bo‘lgan har bir o‘qituvchining mustaqil ta’lim faoliyati­
ning individual trayektoriyasi o‘z-o‘zini bilish jarayonida sodir bo‘ladigan, ilmiy-ijodiy faoliyatga bo‘lgan ehtiyojni 
aniqlash amalga oshadigan boshlang‘ich nuqtadan boshlab, ilmiy-ijodiy faoliyatga jalb etilganlik va ilmiy-ijodiy 
shakllanish uchun o‘z-o‘zini tashkil etish darajasigacha bo‘lgan bosqichlarni qamrab oladi. Psixologik nuqtai 
nazardan qaralganda, qurshab turgan dunyoning hali insoniyatga ma’lum bo‘lmagan obyektiv yangi qonuniyat­

larini kashf etadigan olimning ilmiy-ijodiy faoliyati bilan faqat o‘zi uchun yangi narsalarni kashf etadigan o‘qituv­
chining mahsuldor tafakkuri o‘rtasida jiddiy farq yo‘q, chunki har ikkala jarayonning asosida psixik qonuniyatlar 
yotadi. Shu sababli eksperiment jarayonida bo‘lajak boshlang‘ich sinf o‘qituvchilarining mustaqil ta’lim faoliyati­
ning shakl, usul va vositalari ularning real imkoniyatlariga mos bo‘lgan turlarga o‘xshash tarzda tanlandi.

MAVZUGA OID ADABIYOTLAR SHARHI
Bo‘lajak boshlang‘ich sinf o‘qituvchilarining ilmiy-ijodiy kompetentligini rivojlantirish bo‘yicha shakllantiruvchi 

tajriba ishtirokchisi bo‘lgan har bir o‘qituvchining mustaqil ta’lim faoliyatining individual trayektoriyasi o‘z-o‘zini 
bilish jarayoni sodir bo‘ladigan, ilmiy-ijodiy faoliyatga bo‘lgan ehtiyojni aniqlash amalga oshadigan boshlang‘ich 
nuqtadan boshlab, ilmiy-ijodiy faoliyatga jalb etilganlik va ilmiy-ijodiy shakllanish uchun o‘z-o‘zini tashkil etish 
darajasigacha shakllanadi. Psixologik nuqtai nazardan, qurshab turgan dunyoning hali insoniyatga ma’lum 
bo‘lmagan obyektiv yangi qonuniyatlarini kashf etadigan olimning ilmiy-ijodiy faoliyati bilan faqat o‘zi uchun 
yangi narsalarni kashf etadigan o‘qituvchining mahsuldor tafakkuri o‘rtasida jiddiy farq mavjud emas, chunki 
ularning asosida umumiy psixik qonuniyatlar yotadi. Shu sababli eksperiment jarayonida bo‘lajak boshlang‘ich 
sinf o‘qituvchilarining mustaqil ta’lim faoliyatining shakl, usul va vositalari ular uchun mavjud bo‘lgan faoliyat 
turlariga yaqinlashtirib tanlandi. Biroq, kashfiyotga olib keladigan aqliy faoliyat darajasi turlicha bo‘lgani kabi, 
yangi bilimlarni topish shart-sharoitlari ham farqlanadi. Ana shu farqlarni aniqlash maqsadida maktab o‘quvchila­
rining shunga o‘xshash faoliyatlarini ko‘plab tadqiqotchilar “mahsuldor faoliyat” atamasi bilan ifodalashni ma’qul 
ko‘radilar, “ilmiy-ijodiy faoliyat” atamasini esa inson bilimlari uchun tubdan yangi, o‘ziga o‘xshashi bo‘lmagan ilmiy 
yangiliklarni kashf etuvchi shaxslar tafakkur faoliyatining eng yuqori pog‘onasini anglatish uchun qo‘llaydilar. 
Kompetensiya lotincha “competentia” so‘zidan olingan bo‘lib, o‘zbek tilidagi lug‘aviy ma’nosi “inson yaxshi 
biladigan”, “tajribaga ega bo‘lgan” kabi tushunchalarni anglatadi. Kompetentlik esa muayyan ishni samarali 
bajara olish, ish jarayonida belgilangan talablarni qondira olish hamda aniq funksiyalarni yuqori darajada ado 
etish qobiliyatidir [5].

Kasbiy kompetentlik mutaxassis tomonidan kasbiy faoliyatni amalga oshirish uchun zarur bo‘lgan bilim, 
ko‘nikma va malakalarning egallanishi hamda ularni amaliyotda yuqori darajada qo‘llay olish bilan tavsiflanadi. 
L.M. Mitina pedagogik kompetentlik deganda predmetga oid bilimlar, o‘qitish metodikasi va didaktikasi, peda­
gogik muloqot ko‘nikma va malakalari, shuningdek o‘z-o‘zini rivojlantirish, o‘z-o‘zini takomillashtirish va o‘zini 
amalga oshirish usullari hamda vositalarining uyg‘un birlashuvini tushungan. U pedagogik kompetentlik tuzil­
masida faoliyatli, kommunikativ va shaxsiy komponentlarni ajratib ko‘rsatgan.

Ijodkorlik o‘qituvchining kasbiy faoliyati jarayonida mustaqil ishlashi, ta’lim mazmunini belgilashdagi 
yangicha yondashuvi orqali namoyon bo‘ladi [3]. Ijodkorlik – bu o‘qituvchining ta’lim-tarbiya jarayonida sifat 
jihatidan yangi, original va takrorlanmas ilmiy hamda amaliy yangiliklarni yuzaga keltiruvchi jarayondir. O‘qi­
tuvchining mahsuldor ijodkorligida belgilangan muammolar muvaffaqiyatli hal etiladi, ijod qilishga layoqatli 
o‘qituvchilarda ushbu jihatlar yaqqol namoyon bo‘ladi [5].

O‘qituvchining evristik ijodkorligi kasbiy faoliyat jarayonida yuz berayotgan yangiliklarni dadil o‘zlashtirish 
va targ‘ib qilishni anglatadi, bunda g‘oyalar va farazlar ilgari surish, ularning haqiqatga yaqinligi va ishonchlili­
gini izchil tekshirish hamda yangi vaziyatlarda dadil harakat qilish qobiliyati shakllanadi. O‘qituvchining kreativ 
ijodkorligida esa ijtimoiy ahamiyatga ega bo‘lgan yangi nazariyalar yaratish mujassam bo‘lib, u mustaqil g‘oya 
va takliflar bilan chiqadi, bunday darajaga asosan mohir, tajribali va yuqori salohiyatli o‘qituvchilar erishadilar [4].

Yevropalik sotsiologlar o‘qituvchining mehnatidagi ijobiy holatni “oqimni his qilish”, ya’ni o‘z faoliyatiga 
to‘liq kirishib ketish va ish jarayonidan qoniqish hosil qilish sifatida talqin etadilar. Bu holat o‘qituvchining ichki 
refleksiv darajasi yuqori ekanligidan dalolat beradi [5]. Aksincha, o‘z kasbiy faoliyatida ijodkorlikni va mehnatidan 
qoniqishni his qilmaydigan o‘qituvchilarning faoliyati ko‘pincha loqaydlikka, asab tizimining tez charchashiga va 
ruhiy zo‘riqishga olib keladi.

TADQIQOT METODOLOGIYASI
Bo‘lajak boshlang‘ich sinf o‘qituvchilarining ilmiy-ijodiy kompetentligini rivojlantirish mustaqil ta’lim faoli­

yatiga ilmiy-ijodiy vazifalar, nostandart vaziyatlar hamda ularga mos shakl, usul va vositalarni kiritishni talab 
qiladi. Bo‘lajak boshlang‘ich sinf o‘qituvchilarining ilmiy-ijodiy kompetentligini rivojlantirishda professional ilmiy-
ijodiy ehtiyojlar va motivatsiya muhim rol o‘ynaydi. Ilmiy-ijodiy faoliyat xarakteri, o‘qituvchilarning nostandart 
vazifalarni tanlashda bevosita ishtiroki, bo‘lajak boshlang‘ich sinf o‘qituvchilarining ilmiy-ijodiy kompetentlig­
ining qadriyat-motivatsion, konstruktiv hamda refleksiv-maqsadli komponentlari yangilanadigan shaxs uchun 
ahamiyatli vaziyatlardan foydalanish boshlang‘ich sinf o‘qituvchilarining ilmiy-ijodiy kompetentligini rivojlantir­
ishda belgilovchi omillar hisoblanadi.

Bo‘lajak boshlang‘ich sinf o‘qituvchilarining ilmiy-ijodiy kompetentligini rivojlantirish texnologiyasi bosqich­
larini batafsilroq ko‘rib chiqamiz. Birinchi – tashxis bosqichida ta’lim muassasasi psixologi ijodxonada ishtirok 
etish istagini bildirgan o‘qituvchilar (eksperimental guruh) hamda boshlang‘ich maktablarning ko‘ngilli o‘qituv­
chilari guruhi (nazorat guruhi) bilan ishlaydi va ularda bo‘lajak boshlang‘ich sinf o‘qituvchisining ilmiy-ijodiy 
kompetentligining dastlabki rivojlanganlik darajasini hamda rivojlanishi uchun mavjud shart-sharoitlarni 
aniqlaydi. Tashxis qo‘yish o‘rganilayotgan hodisaning ma’lum me’yor va mezonlarga muvofiqligini aniqlash 
imkonini beradi.

Bo‘lajak boshlang‘ich sinf o‘qituvchilarining dastlabki ilmiy-ijodiy kompetentligini rivojlanganlik darajasini 
diagnostika qilish va baholash jarayonida ilmiy-ijodiy faoliyatni rivojlantirish jarayonini optimallashtirish uchun 
zarur bo‘lgan pedagogik shart-sharoitlar aniqlanadi va aniqlashtiriladi, ilmiy-ijodiy faoliyatni rivojlantirishning 
xususiyatlari hamda uning ayrim psixologik-pedagogik mexanizmlari o‘rganiladi. Xususan, ushbu bosqichda 
olingan tashxisiy ma’lumotlar keyingi loyihalashtirish bosqichi uchun “kirish” ma’lumotlari bo‘lib xizmat qiladi.

Tashxis bosqichining maqsadi bo‘lajak boshlang‘ich sinf o‘qituvchilarining ilmiy-ijodiy kompetentligini rivoj­
lantirishga bo‘lgan ehtiyojni shakllantirishdan iborat. Bu bosqichda tajribani tahlil qilish va hamkasblar bilan 
baham ko‘rish orqali tajribani kengaytirish amalga oshiriladi. Muammo-vazifalarni qo‘yish orqali yangi g‘oyalarni 
qisman tushuntirishni o‘z ichiga oluvchi qisman-qidirish usullariga ustuvorlik beriladi, ijodxona ishtirokchilarining 
ta’lim-bilish faoliyatida muammoli vaziyatlar yaratiladi. Mohir-o‘qituvchi o‘z-o‘zini tahlil qiladi va ijodxona ishtirok­
chilari faoliyatida yuzaga keladigan professional qiyinchiliklarni qayd etib boradi. Ish natijalariga asoslanib, 
ijodxonaning barcha ishtirokchilari, jumladan, mohir-o‘qituvchi ham tashxis natijalari, ehtiyojlari, qobiliyatlari 
va mustaqil ilmiy-ijodiy faoliyatga tayyorgarlik darajasiga ko‘ra professional qiyinchiliklarni bartaraf etish uchun 
individual ta’lim yo‘lini yoki mustaqil ta’limning individual rejasini tuzadilar. Ushbu texnologiyada mustaqil ta’lim 
faoliyatida maqsadlarni mustaqil qo‘yish, rejalashtirish, strategiyalarni ishlab chiqish hamda o‘z-o‘zini baho­
lash mezonlarini rivojlantirishga alohida e’tibor qaratiladi. Dastlab har bir o‘qituvchi mohir-o‘qituvchining tajri­
basiga asoslangan, amalda sinovdan o‘tgan uslubiy ishlanmalar va tavsiyalarda bayon etilgan namunalarni 
etalon darajasida o‘rganadi, ikki tomonlama aloqadan foydalanadi, o‘z ta’sirlarini natijalarga qarab tuzatadi 
va “metodik qo‘llanma”, “shablon” hamda mohir-o‘qituvchi tajribasi asosida faoliyat yuritadi. Shundan so‘ng 
o‘qituvchi yangilik yaratishga, ya’ni pedagogik muammolarni hal etishning o‘zgaruvchan, nostandart yo‘llarini 
topish yoki o‘zi va boshqalar uchun original yondashuvlar hamda mavjud pedagogik tajribani qayta tiklovchi 
individual metodlarni ishlab chiqish jarayoniga o‘tadi.

Muammoning yangiligi uni hal etishda evristik va qidiruv xarakteridagi usullardan foydalanishni, semanti­
kaning katta rolini hamda muammoni mazmunli tahlil qilishni talab etadi. Bu jarayonda verbal-mantiqiy, ongli 
ravishda bajarilgan umumlashtirishlar bilan bir qatorda dastlab so‘z orqali ifodalanmaydigan intuitiv-amaliy 
umumlashtirishlar ham muhim ahamiyat kasb etadi. Ular ko‘rgazmali vaziyatlarni tahlil qilish, konkret amaliy 
muammolarni hal etish, real harakatlarni obyektlar yoki ularning modellari bilan tahlil qilish jarayonida yuzaga 
keladi. Bu esa noma’lumni izlash jarayonini yengillashtiradi, biroq ushbu izlanish ko‘pincha ongning aniq 
sohasi tashqarisida, intuitiv tarzda amalga oshiriladi. Birinchi bosqichda bilimga ijobiy munosabat, shuningdek, 
o‘zlashtirilgan mustaqil ta’lim texnologiyasi yetarli bo‘lmagan sharoitda yuzaga keladigan ilmiy-ijodiy bilish ehti­
yojini vaziyatga asoslangan holda tartibsiz qondirish holatlari kuzatiladi.

Bo‘lajak boshlang‘ich sinf o‘qituvchilarining ilmiy-ijodiy kompetentligini rivojlantirish zamonaviy ta’lim 
tizimining ustuvor vazifalaridan biri bo‘lib, bu jarayon talabalarda nafaqat dars berish ko‘nikmalarini, balki yangi 
pedagogik g‘oyalarni yaratish va muammolarga kreativ yechim topish qobiliyatini ham shakllantirishni nazarda 
tutadi. Birinchi bosqichda qadriyat-motivatsion komponent doirasida ilmiy-ijodiy faoliyatga birlamchi qiziqish 
qadriyat sifatida namoyon bo‘ladi, kognitiv-konstruktiv komponent doirasida esa yangi bilimlarni qurish va 
mavjud ma’lumotlarni mazmunan hamda ma’nan o‘zgartirishga intilish kuzatiladi. Refleksiv-maqsadli kompo­
nent doirasida maqsadga erishish jarayonida yuzaga keladigan professional qiyinchiliklar aniqlanadi. Ikkinchi 
– konstruktiv bosqichning maqsadi bo‘lajak boshlang‘ich sinf o‘qituvchilarining ilmiy-ijodiy bilish faolligini rivoj­
lantirishdan iborat. Mohir-o‘qituvchi rejalashtirilgan ko‘rgazmali darsni va o‘z-o‘zini tahlil qilishni amalga oshi­
radi hamda o‘qituvchilarni mohir-o‘qituvchi va o‘z g‘oyalari asosida ilmiy-ijodiy g‘oyalarni izlashga yo‘naltirilgan 
“master-klass +” loyihasida ishtirok etishga taklif qiladi.

Ikkinchi bosqichda tadqiqot usullari asosan predmetlarning mohiyati va xususiyatlari haqidagi chuqur 
bilimlarni shakllantirishga, sabab-oqibat munosabatlarini aniqlashga, ijodxona ishtirokchilarining fikrlash faoli­
yatini tashkil etishga hamda qisman-qidirish va loyihalashtirish-tadqiqot faoliyati orqali amalga oshiriladigan 
amaliy usullarga tayanadi. Ushbu bosqichda kuzatish, tajriba, mashqlar va ilmiy-ijodiy ishlar axborot manbai 
sifatida xizmat qiladi. Ikkinchi bosqichda tegishlicha tashkil etilgan, yuqori sifatli natijalarni ta’minlaydigan ta’lim 
jarayoni uchun nostandart yondashuvlar ishlab chiqiladi. Bosqich mazmuni o‘qituvchilar va ijodxona ishtirokchi­
larining birgalikdagi ilmiy-ijodiy faoliyatiga asoslanib, yangi master-klass yoki dars loyihasi doirasida mavzu va 

maqsadga mos o‘quv faoliyatini tashkil etish shakllari, usullari va vositalarini tanlash hamda yakuniy natijalarni 
prognozlash bilan yakunlanadi. Ijodxona faoliyati bo‘lajak boshlang‘ich sinf o‘qituvchisi faoliyatining jarayoni 
va natijasida sifat jihatidan o‘zgarishlarga olib keladigan vazifalar tizimini o‘z ichiga oladi. Bu holat instruk­
tiv-amaliy hamda tushuntiruvchi-undovchi metodlarning ustuvorligini belgilaydi. Yangi bilimlar manbai sifatida 
tayyor bilimlar namunasi emas, balki master-klass mavzusi ustida ishlash jarayonida mustaqil tanlangan va 
qayta ishlangan ma’lumotlardan foydalaniladi.

XULOSA
Bo‘lajak boshlang‘ich sinf o‘qituvchisining ilmiy-ijodiy kompetensiyalarini rivojlantirish metodikasini tako­

millashtirish natijasida ularning boshqa faoliyat turlarida ham o‘sish yuzaga keladi. Shuni ta’kidlash lozimki, 
ilmiy-ijodiy kompetensiyani rivojlantirish bosqichma-bosqich va uzluksiz jarayon hisoblanadi. U oliy ta’lim muas­
sasasida boshlanib, keyinchalik ish joyida davom etadi. Pedagogik faoliyatning individual uslubini shakllanti­
rishda har bir oliy ta’lim o‘qituvchisi o‘zi uchun talabalarni o‘qitishning turli evristik shakl va usullarini tanlashi 
mumkin. Shu bilan birga, ushbu usullarni qo‘llash natijalari bo‘lajak boshlang‘ich sinf o‘qituvchilarining ilmiy-
ijodiy yondashuvlar asosida kasbiy kompetensiyalarini rivojlantirishga ijobiy ta’sir ko‘rsatishini ta’minlashi zarur.

Pedagogika nazariyasi. Pedagogik ta’limotlar tarixi

